
Vamanastutih

வாமநஸ்துதி:

அவ்யாத்³வோ வாமநோ யஸ்ய கௌஸ்துப⁴ப்ரதிபி³ம்பி³தா ।
கௌதுகாலோகிநீ ஜாதா ஜாட²ரீவ ஜக³த்த்ரயீ ॥ 1॥
அங்க்⁴ரித³ண்டோ³ஹரேரூர்த்⁴வமுத்க்ஷப்தோ ப³லிநிக்³ரஹே ।
விதி⁴விஷ்டரபத்³மஸ்ய நாலத³ண்டோ³முதே³ऽஸ்து ந:॥ 2॥
க²ர்வக்³ரந்தி²விமுக்தஸந்தி⁴விலஸத்³வக்ஷ:ஸ்பு²ரத்கௌஸ்துப⁴ம்

நிர்யந்நாபி⁴ஸரோஜகுட்³மலபுடீக³ம்பீ⁴ரஸாமத்⁴வநி ।
பாத்ராவாப்திஸமுத்ஸுகேந ப³லிநா ஸாநந்த³மாலோகிதம்

பாயாத்³வ: க்ரமவர்த⁴மாநமஹிமாஶ்சர்யம் முராரேர்வபு:॥ 3॥
ஹஸ்தே ஶஸ்த்ரகிணாங்கிதோऽருணவிபா⁴கிர்மீரிதோர:ஸ்த²லோ

நாபி⁴ப்ரேங்க²த³லிர்விலோசநயுக³ப்ரோத்³பூ⁴தஶீதாதப: ।
பா³ஹூர்மிஶ்ரிதவஹ்நிரேஷ ததி³தி வ்யாக்ஷிப்யவாக்யம் கவே:

தாரைரத்⁴யயநைர்ஹரந்ப³லிமந: பாயாஜ்ஜக³த்³வாமந:॥ 4॥
ஸ்வஸ்தி ஸ்வாக³தமர்த்²யஹம் வத³ விபோ⁴ கிம் தீ³யதாம் மேதி³நீ

கா மாத்ரா மம விக்ரமத்ரயபத³ம் த³த்தம் ஜலம் தீ³யதாம் ।
மா தே³ஹீத்யுஶநாப்³ரவீத்³த⁴ரிரயம் பாத்ரம் கிமஸ்மாத்பரம்

சேத்யேவம் ப³லிநார்சிதோ மக²முகே² பாயாத்ஸ வோ வாமந:॥ 5॥
ஸ்வாமீ ஸந்பு⁴வநத்ரயஸ்ய விக்ரு’திம் நீதோऽஸி கிம் யாச்ஞயா

யத்³வா விஶ்வஸ்ரு’ஜா த்வயைவ ந க்ரு’தம் தத்³தீ³யதாம் தே குத: ।
தா³நம் ஶ்ரேஷ்ட²தமாய துப்⁴யமதுலம் ப³ந்தா⁴ய நோ முக்தயே

விஜ்ஞப்தோ ப³லிநா நிருத்தரதயா ஹ்ரீதோ ஹரி: பாது வ:॥ 6॥
ப்³ரஹ்மாண்ட³ச்ச²த்ரத³ண்ட:³ ஶதத்⁴ரு’திப⁴வநாம்போ⁴ருஹோ நாலத³ண்ட:³

க்ஷோணீநௌகூபத³ண்ட:³க்ஷரத³மரஸரித்பட்டிகாகேதுத³ண்ட:³ ।
ஜ்யோதிஶ்சக்ராக்ஷத³ண்ட³ஸ்த்ரிபு⁴வநவிஜயஸ்தம்ப⁴த³ண்டோ³ऽங்க்⁴ரித³ண்ட:³

ஶ்ரேயஸ்த்ரைவிக்ரமஸ்தே விதரது விபு³த⁴த்³வேஷிணாம் காலத³ண்ட:³॥ 7॥

வாமநஸ்துதி:

யஸ்மாதா³க்ராமதோ த்³யாம் க³ருட³மணிஶிலாகேதுத³ண்டா³யமாநாத்
ஆஶ்ச்யோதந்த்யாப³பா⁴ஸே ஸுரஸரித³மலா வைஜயந்தீவ காந்தா ।

பூ⁴மிஷ்டோ² யஸ்ததா²ந்யோ பு⁴வநக்³ரு’ஹமஹாஸ்தம்ப⁴ஶோபா⁴ம் த³தா⁴ந:
பாதாமேதௌ பயோஜோத³ரலலிததலௌ பங்கஜாக்ஷஸ்ய பாதௌ³॥ 8॥

கஸ்த்வம் ப்³ரஹ்மந்நபூர்வ: க்வ ச தவ வஸதிர்யாகி²லா ப்³ரஹ்மஸ்ரு’ஷ்டி:
கஸ்தே நாதோ²ஹ்யநாத:² க்வ ஸ தவ ஜநகோ நைவ தாதம் ஸ்மராமி ।

கிம் தேऽபீ⁴ஷ்டம் த³தா³மி த்ரிபத³பரிமிதா பூ⁴மிரல்பம் கிமேதத்
த்ரைலோக்யம் பா⁴வக³ர்ப⁴ம் ப³லிமித³மவத³த்³வாமநோ வ:ஸ பாயாத் ॥ 9॥

இதி வாமநஸ்துதி:ஸமாப்தா ।

